
La dì 24 di Natali di lu 1943, in vènnari.
[...] Candu vèni calcheunu di fóra, cu' lu 'èntu illi 'istìri e lu fritu in cara, arìa 'ulùtu 
infilchicci lu capu suttu a li caldàti pa' no pinsà: "Candu ci sarà turratu a cunzidì di 
piddhà un pocu d'aria?". E siccòmu no possu cuà lu capu suttu a li carragghji, ma 
l'agghju di tiné rittu bè, li pinsamènti arréani, e no una 'òlta sólu ma chena fini. 
Criditimi, candu sé' stata chjusa pa' un annu e mezu, ti cumbìnani ciurràti chi no ni pói 
più. No saragghju ghjusta e no aragghju gratittù, ma li sintimènti no si póni assaccarrà. 
Volarìa andà in bricicchetta, baddhà, fruscià, figghjulà lu mundu, intindemmi cioana, 
sapé chi socu lìbbara, eppuru no l'agghju di fà vidé, palchì, pinséti un pocu, siddhu 
tutti e ottu ci sarìami stati a lamenta e a fà la cara scuntenta, undi andarèmu a finì? 
A volti mi dummandu: "Chi no ci sia nisciunu capazzu di cumprindì chi, ebrea o no 
ebrea, éu sòcu sólu una stiddhitta chi à bisognu abbeddhu di diiltissi e stà in alligria?"

– Anna Frank, "Diariu"


